


Икельце вал 
      9-це классонтень эрзянь келень коряс программась теезь Мордовия Республикань образованиянь 

Министерствань программанть лангс нежедезь. Весемезэ иень перть ютавтовить 34 част, недлязонзо 

– 1 час. Программасонть панжовить тонавтомань ѐнкстнэ, кода седе парсте максомс содамочитнень 

ды тевс нолдамо маштомачитнень ды ѐрокчитнень. 

      Эрзянь келень коряс важодемань программась целанек документ, козонь совить 5 пелькст: 

икельце вал, учебно-тематической план, календарно-тематической план, маштомачитне, конатне 

эрявить содамс тонавтницятненень иень прядомадо мейле, учебно-наглядной пособиятне.       

Эрзянь келесь – минек тиринь келенек, кона ютась касомань ды келейгадомань пек кувака ки. Сон 

вансты ды пачтясы сень, мезе ульнесь ломантнень эрямосо. Эрьва народонть эсензэ келезэ, 

историязо. 

     Тиринь келенть вельде эйкакшось карми содамо перьканзо эрямонть, сонзэ эйсэ полавтоматнень. 

Тиринь келесь – арсемань ды содамочинь ѐнкс, паро ломанень триця-кастыця.  

     Сонзэ вельде эйкакшось тееви эсь народонть эйдекс, конань а визькс невтемс весеменень. 

А эрявить сеземс сеть сюлмавкстнэнь, конатне теевсть те шкантень эйкакшонть келензэ ды 

потмооймензэ марто. А колыть неть 5-11 класстнэсэ тонавтнема лувонтькак. Тиринь келень парсте 

содамось лезды пертьпельксэнть весе содамочитнень келейгавтомо. Тиринь келенть парсте содазь 

эйкакштнэнень седешожда тонавтнемс рузонь ды омбо масторонь кельтнеяк. 

     Неень шкань тонавтыцятненень икеле аштить истят путовкст: максомс содамочить фонетикань, 

лексикань, морфологиянь, синтаксисэнь, стилистикань коряс. Эряви тонавтомс эйкакштнэнь тиринь 

келенть валонь сюпавчинзэ, гайтевчинзэ ды мазычинзэ нееме, эсест арсемаст эрзякс ѐвтамо ды 

сермадомо. Эряви невтемс эйкакштненень тиринь келенть питнензэ весе раськенть ды эрьва 

ломаненть эрямосо. 

     Тонавтыцянтень эряви кепедемс эйкакштнэнь бажамост тиринь келень коряс содамочитнень 

саеме; кастомс эйкакштнэнь мелест седее парынестэ содамс эрзянь келень валонь сюпавчинть ды те 

сюпавчинть вельде тонавтомс сынст ѐвтнеме эсест мелест-превест, арсемаст ды ѐжомарямост. 

     Тиринь келень тонавтыцянтень башка мель эряви явомс теориянь сеть кевкстематнень лангс, 

конат аштить видестэ сѐрмадомань, пунктуациянь ды кортамонь ѐрокчинь кастомань лувокс. Те 

лувось – гайтень ды буквань коряс валонь ванномась, пельксэнь-пелькс сынст явомась, валрисьмень 

ды валонь сюлмавксонь пелькстнэ. 

     Теориянь коряс содамочитне максовить неень шкань келень наукань вешеманзо мельс саезь. 

      8 - 9-це класстнэсэ тонавтневи синтаксисэсь ды пунктуациясь. Иень ушодовомсто васенце 

урокось алтазь тиринь келенть лезэнзэ панжомантень эрзянь раськенть эрямосо. Неть уроктнесэ 

панжови тиринь келенть питнезэ башка ломаненть ды весе раськенть эрямосо, ѐвтневи эрзянь 

раськенть эрямодонзо кезэрень шкане, косто саевсть эрзянь ды мокшонь кельтнень лемест, эрзянь 

келень коряс книгань васенце сермадыцятнеде (А.Ф.Юртовдо, М.Е.Евсевьевде, А.А.Шахматовдо, 

Д.В.Бубрихте, А.П.Рябовдо ды лиятнеде), истя жо неень шкань ученойтнеде. 

     Уроктнесэ истя жо эряви ѐвтнемс сеть эрзятнеде, кить эсест тевест коряс теевсть содавиксэкс 

аволь ансяк минек, но и омбо масторсояк (С.Д.Эрьзядо, Никон патриархтонть, Л.А.Русланова 

морыцядонть ды лиятне). 

     Неть уроктне лездыть кастомс эйкакштнэнь потсо эрзянь келентень мелень путома, вечкема, 

кепедьсызь эйкакштнэнь каштанчист эсенек раськенть кувалма. 

     Неень шкасто эрьва кодамо келень тонавтнемстэ кортамонь ѐрокчинь кастомась аравтови малав 

васенце таркас.сонзэ смустезэ сеньсэ: тонавтомс эйкакштнэнь аволь ансяк грамматикань ѐнкстнэнь 

мукшномо-нееме ды видестэ сермадомо, но и видестэ ѐвтамо эсест арсемаст.  

     Эрьва пельксэнть, эрьва теманть ванномась лезды тонавтницятненень кортамонь ерокчист 

кепедемантень. Тенень покш нежекс карми улеме фонетикань, лексикань, морфологиянь ды 

синтаксисэнь чарькодематнень тонавтнемаськак. 

     9-це классо ютавтовить урокт-семинарт, урокт-конференцият, урокт-симпозиумт. Васняяк 

панжови неть валтнэнь смустест. Истят уроктнень анокстамсто ды сынст ютавтомсто эйкакштнэ 

седее ламо кармить содамо эсест раськест кезэрень эрямодонзо, тонадыть седее парсте эрзякс 

кортамо, кассы-кепети сынст каштанчист эсест келест ды раськест кувалма. 

     Кортамонь ѐрокчинь кастомасонть лезэвекс кармить улеме колазь текстэнь витематне ды рузонь 

кельстэ эрзякс ютавтоматне. Рузонь кельстэ эрзякс ютавтоматне лездыть кепедемс тонавтницятнень 

валонь таштавксост ды келень ежомарямочист.      



     Эрзянь келенть тонавтнемстэ покш мель эряви явомс лия предметнэнь марто сюлмавоматненень. 

Сех кеметь неть сюлмавоматне тиринь литературанть марто. Келень ѐнкстнэ, васняяк, ванновить 

художественной литературасто саевкстнэнь коряс. Кортамонь ѐрокчинь кастомаськак ютавтови эрьва 

кодамо художественной литературань сермадовкстнэнь коряс. 

  

Тиринь келенть тонавтнемась кеместэ сюлмавозь рузонь ды омбо масторонь кельтнень тонавтнемаст 

марто. Рузонь, англань, немецень, французонь ды лия  

 кельтнень енксост седее парсте чарькодевить, бути нежедемс тиринь келень коряс содамочитнень 

лангс.келень коряс вейкеть чарькодемат (подлежащей, сказуемой ды лият) улить весе неть кельтнесэ. 

Вейкеть чарькодемат (антонимть, эпитет, олицетвореният) вастневить тиринь келень ды 

литературань коряскак. 

 

  Тиринь келень уроксто истя жо эрявить кирдемс сюлмавомат географиянть, зоологиянть, 

биологиянть, астрономиянть мартояк. Истя, собственной лемтнень ютамссто эряви максомс 

чарькодема топонимиядо, содамс эсь райононь эрзянь велетнень лемест, эсест велень перька 

виртнень, латкотнень, эрькетнень, лейтнень лемест. Собственной лемтнень  ютамсто истя жо мельс 

ледстявить эрзянь ды мокшонь художниктнень ды композитортнэнь лемест, сынст произведенияст 

лемест. Нарицательной лемтнень ютамсто мельс ледстявить нармунтнень, ракшатнень, унжатнень, 

калтнэнь ды лия мезтнень лемест. Валкстнэнь коряс эрявить муемс сеть валтнэньгак, конат меельце 

шкатнестэ полавтовкшность рузонсесэ ды ней таго совавтовсть кортамо рисьментень. Зоологиянь 

коряс тонавтнема книгастонть эряви макснемс рузонь кельстэ эрзякс ютавтнемат кодаткак 

ракшатнень эли нармунтнень эрямо таркадост ды обуцядост. Весе те лезды эйкакштнэнь валонь 

таштавксост кастомантень. 

 

   Мезе эряви содамс ды маштомс тонавтнезенть коряс эйкакштнэнень 

-видестэ ловномс сложной валрисьменть; 

-явомс простой ды сложной валрисьметнень; 

-явомс пельксэнь-пелькс ды путнемс лотксема тешкстнэнь сложной валрисьмесэ; 

-сложноподчиненой валрисьмень схемань теме; 

-сложной валрисьметнень кортамсто ды сермадомсто сайнемест; 

-союзтомо сложной валрисьметнень эйсэ лотксема тешкстнэ ды смустень коряс пелькстнэнь 

сюлмавомась; 

-виде, аволь виде, цитата марто валрисьметнесэ лотксема тешкстнэ 

 

Тонавтнема предметэнть тонавтома результаттнэ.  

 

Личностной результаттнэ.  

     Школасо эрзянь келенть тонавтнезь, эйкакштнэ  тонадыть вадрясто ды педе пес 

чарькодеме весе ломантнень (тонавтыцянть, эсест ялгаст ды седе тов) кортамост. 

Сынь тонавтнить кортамо весе классонть икеле: отвечить тонавтыцянть кевкстеманзо 

лангс, теить ѐвтнемат ловнозденть, неезденть. Ванозь кинофильмадо нть, эйкакшонь 

книгадо, артовксонь коряс, ушодыть сынсь кевкстемань максомо.  

Фольклорось ды художественной литературась мазылгавтыть ды сюпалгавтыть 

кортамонь кельвалост, валонь сюпавчист.  

Эрзянь келесь – тетянь-авань кель. Сон тонавты улеме алкуксонь ломанекс, кона 

зярдояк а кадсы келензэ, а стувтсы эсь тиринь ѐнксонзо, тиринь кудонзо, тетянзо -

аванзо, тонавты улеме лездыцякс, чевте седей ломанекс. Эряви ванстомс ды 

сюпалгавтомс тиринь келенть!  

 

Регулятивной УУД: 

-кельвалонь кастомась;  

-парсте содамс тиринь келенть, бажамс ильведькстэме кортамо, мелень -арсемань ды 

ѐжомарямонь кортазь ды сѐрмадозь ѐвтнеме.  

 

Познавательной УУД: 



Содамс, мекс ды мезень кисэ тонавтневи эрзянь келесь.  

Тонавтницясь пурны эрьва кодамо информация ды материал. Мокшэрзянь 

литературасто, валкссто, энциклопедиясто, эрзянь кельсэ сѐрмадозь журналтнэстэ 

вешни эрявиксэнть, тонавтни важодеме сынст коряс, кемексты содамочинзэ. 

Мельспаросо кунсолы ды ванны эрзянь телепередачат. Интернет -сайтстэ тонавтни 

муеме эрявикс информациянть ды видестэ со нзэ тевс нолдамо.  

 

Коммуникативной УУД.  

Карадо – каршо кортамонь ветямо маштомась, эсеть ялгань кунсоломась, сонзэ 

ѐвтнеманзо поладомо эли домкалгавтомо маштомась. Кортамс апак капша, мелень 

путозь. Кортамось молезэ аволь диалектэнь, но ванькс литературань  кельсэ, сонзэ 

грамматикань ды орфоэпиянь лувтнэнь лангс нежедезь.  

Ловны эрьва кодамо темань коряс книгат, газетат, журналт, кунсолы музыка, эрзянь 

морот тиринь мастордо, ояксчиде ды седе тов.  

Вечкезь, паро мельсэ, чарькодевиксстэ кортни тиринь кельсэ лома нтнень марто.  

Машты важодеме коллективсэ, парсте кортамо, лиянь кунсоломо.  

 

Предметной результаттнэ.  

1) Эряви явомс ламо мель минек масторсо эрьва раськень эрицятнень 

культурастютксо сюлмавксонь кастомантень, сюпалгавтомантень;  

2) чарькодьсызь тонавтницятне, што эрзянь келесь раськень культурань явления ды 

эсь келенть тонавтнезь чарькодевить ломантнень эрямосо вастневиця ѐнксонзо, 

коензэ-кирданзо, мелензэ-арсеманзо;  

3) тонавтовить эйкакштнэ эрязасто, мельстуезь, чарькодевиксстэ ловномо, 

ильведевкстомо сѐрмадомо. Парсте кортамо, эсест мелест -арсемаст ды ѐжомарямост 

кортазь ды сѐрмадозь ѐвтнеме;  

4) чарькодьсызь, мезекс эряви тенст тиринь келенть содамозо;  

5) тонадыть самостоятельна вешнеме эрявикс литература, штобу чарькодемс ды 

содамс дополнительной информациянть. 

 
9-це классонтень эрзянь келень коряс тематической планированиятематической планось 

1 Неень шкань эрзянь литературань 

келесь, 

сонзэ сюпалгавтома китне 

1 1    

2 Кавксоце классо тонавтнезенть 

мельс ледстямось 

1 1 1   

3 Сложной валрисьметне. Парсте 

кортамось. 

1 1    

4 Сложносочиненной валрисьметне. 3 2  1 1 

5 Сложноподчиненной 

валрисьметне. 

5 4  1       1 

6 Союзтомо сложной валрисьметне. 2 2    

7 Синтаксисэнь стакалгавтозь 

теевкстнэ. 

1 1    

8 Виде ды аволь виде кортамось. 2 1  1  

9 Иень перть тонавтнезенть мельс 

ледстямось. 

1  1   

 Весемезэ 17 12 2 3 2 



 

 

Учебной курсонть содержаниясь 

 

 Неень шкань эрзянь литературань келесь, сонзэ сюпалгавтома китне (1 час) 

    Кавксоце классо тонавтнезенть мельс лецтямось (1 час) 

    Вейке составонь валрисьметне ды сынст лезэст кортамосонть. 

    Вейкеть пелькс марто валрисьметне ды сынст пингстэ лотксема тешкстнэ. 

    Пшкадема, совавтозь вал ды чарькодевтиця пелькс марто валрисьметне, сынст пингстэ вайгелень 

таргамось ды лотксема тешкстнэ. 

    Сложной валрисьметне. Парсте кортамось. (1 час) 

    Сложной валрисьметнеде ветеце классо ютазенть мельс лецтямось. Сложной валрисьмесь кода 

зярыя пельксстэ простой валрисьместэ аштиця единица. Союз март оды союзтомо сложной 

валрисьметне.  

    Сложносочиненной валрисьметне. (3 част) 

    Сложноподчиненной валрисьметнеде чарькодемась. Поладомань, карадо-каршо аравтомань ды 

явомань союзтнэ сложносочиненной валрисьметнесэ. Сложносочиненной валрисьменть пельксэнзэ 

ютксо запятоесь. 

    Сложноподчиненной валрисьметне. (5  част) 

    Сложноподчиненной валрисьметнеде чарькодема. Юронь ды кандовиця пелькстнэ. Союзтнэнь ды 

союзной валтнэнь вельде юронь ды кандовиця пелькстнэнь сюлмавомась. Юронь пелькссэ невтемань 

валтнэ. 

    Юронь пельксэнть пингстэ кандовиця пельксэнть тарказо. 

    Запятоесь юронь ды кандовиця пелькстнэнь ютксо. 

    Кандовиця пелькстнэнь смустень коряс курост: определительнойть, изъяснительнойть, ды 

обстоятельственнойть. 

    Зярыя кандовиця пелькс марто сложноподчиненной валрисьметне. Истят валрисьметнесэ 

сайнемаст фольклорсо ды неень шкань сермадовкстнэсэ. 

   Союзтомо сложной валрисьметне. (2 част) 

    Союзтомо сложной валрисьметнесэ пельксэнь смустень коряс сюлмавомаст. Союзтомао сложной 

валрисьмесэ лотксема тешкстнэ: точка марто запятоесь, кавто точкатне, тиресь. 

    Простой, сложносочиненной, сложноподчиненной ды союзтомо сложной валрисьметнень ютксо 

синонимиясь. 

    Синтаксисэнь стакалгавтозь теевкстнэ. (1 час) 

    Сочинения ды подчинения марто синтаксисэнь теевкстнэ. Вейкеть пелькс марто сложной 

валрисьметь. Чарькодевтиця пелькс марто сложной валрисьметь. Фольклорсо ды неень шкань 

сермадовкстнэсэ сынст сайнемаст. 

    Виде ды аволь виде кортамось. (2 част) 

    Виде кортамодонть чарькодемась. Авторонь валтнэ виде кортамонть пингстэ. 

    Лотксема тешкстнэ виде кортамо марто валрисьметнесэ. Абзацось. 

    Цитататне, сынст пингстэ лотксема тешкстнэ. 

    Аволь виде кортамось. Лотксема тешкстнэ аволь виде кортамо марто валрисьметнесэ. 

    Вайгелень таргамось виде ды аволь виде кортамо марто валрисьметнесэ. 

    Виде ды аволь виде кортамо марто валрисьметнень синонимияст. Виде ды аволь виде кортамось 

ды келень стилесь. 

    Иень перть тонавтнезенть мельс ледстямось. (1 час) 

    Сложносочиненной валрисьметне. 

    Сложноподчиненной валрисьметне. 

    Союзтомо сложной валрисьметне. 

    Синтаксисэнь стакалгавтозь теевкстнэ. 

    Кортамонь ѐрокчинь кастомась (3 част) 

    Тексттэ содамочитнень мельс ледстямось. Теманть ды лувонь арсеманть явомаст. Текстэнь 

пельксэнь сюлмавомапельтне. Повествованиянь, описаниянь ды рассуждениянь текстнэ. Кортамонь 

стильтне. 



    Вейсэнь эрямонь, коень-кирдань ды прянь ветямонь коряс, историянь-литературань темань коряс 

публицистикань ѐнкс марто сочинениянь сермадомась. 

    Историянь, литературань темань лангс докладонь ды рефератонь сермадомась ды сонзэ теемась 

    Литературань шнамонь-сялдомань статьянь коряс конспектэнь ды планонь теемась. 

     

 

 

 
Грамматикань коряс маштомачитне: 

     аволь невтемачинь, невтемачинь ды азорксчинь полавтнемань существительнойтнень падежга 

аравтомо; 

     смустень ды формань коряс существительнойтнень полавтнемаст ды падежест содамо; 

     эрзянь литературань келенть лувонзо ванстозь существительнойтнень кортамсто ды сермадомсто 

видестэ сайнеме; 

     валонь теиця ды вишкалгавтыця суффикс марто, сложной ды кавонзазь существительнойтнень 

видестэ сермадомо; 

     прилагательной вельде предметэнть эрьва кодамо ѐнксонзо тешкстамо; 

     прилагательной вельде пертьпельксэнь ѐнкстнэнь невтеме; 

     эсь кортамосонть прилагательнойтнень виде ды кандовозь смустьсэ сайнеме; 

     качествань невтиця прилагательнойтнестэ сравнениянь степенень теме ды кортамосо сынст 

маштозь сайнеме; 

     качествань невтиця прилагательнойтнестэ сравнениянь степенень теме ды эсь кортамос сынст 

видестэ совавтомо; 

     вишкалгавтыця ды качествань киртиця суффикс вельде прилагательноень теме ды эсь кортамос 

сынст видестэ совавтомо; 

     лия кортамо пельксстэ качествань киртиця суффикс вельде прилагательноень теме, кортамосо 

сынст тевс нолдамо; 

     числительнойтнень видестэ ловномо ды сермадомо эрзянь литературань келень лувтнень 

ванстозь; 

     числительнойтнень существительной марто сюлмамо, кортамосонть сынст сайнеме ды видестэ 

сермадомо; 

     кортамосонть местоимениятнень видестэ сайнеме; 

     местоимениянь куротнень эрьвейкедест явомо; 

     местоимениятнень видестэ падежга полавтнеме ды сермадомо. 

 

 

 

 

 

 

 

 

 

 

 

 

 

 

 

 

 

 

 

 

 



9-це классонтень эрзянь келень коряс календарно -  тематической планирования 

 

№ Уроконь темась Частнэ Важодемань видтнэ 

 

 

 

Уроконь ютавтома 

шкась 

 

Планонь 

коряс 

Ютавто 

мась 

Неень шкань литературань келесь. 

 Сонзэ сюпалгадомань китне. (1 час) 

 

1 Од валонь теевемась кода 

сюпалгадомань ки. 

1 час Текст марто важодема.   

Кавксоце классо тонавтнезенть мельс ледстямось (1час) 

2 Входной контрольной 

диктант грамматикань 

задания марто. 

1 час Тест марто важодема.    

Сложной валрисьметне. Парсте кортамось. (2 част) 

3 Сложной валрисьмеде 

чарькодема. 

1 час Художеств. стильсэ 

текстэнь сермадома 

содавикс ломанень 

чачомадо 

  

4 Союз март оды союзтомо 

сложной валрисьметне. 

1 час    

Сложносочиненной валрисьметне (2+1 част) 

5 Сложносочиненной 

валрисьметнеде 

чарькодемась. 

1 час Тест лангсо важодема   

6 Сюлмавомань, Карадо 

каршонь ды  

явовтомань союз марто 

сложносочиненной 

валрисьметь 

1час «Сятко» журнал марто 

важодема. 

  

7 Изложения «Таня Бибина» 1 час Самостоятельной 

важодема 

  

Сложноподчиненной валрисьметне (4 +1 част)  

8 Сложноподчиненной 

валрисьметнеде 

чарькодемась. 

Определениянь ды 

чарькодевтемань  кандовиця 

пелькс марто 

сложноподчиненной 

валрисьметне 

1 час Тестт  лангсо важодема   

9 Чарькодевтемань 

(изъяснительной) кандовиця 

пелькс марто 

сложноподчиненной 

валрисьметне 

1час Сермадомс серма.   

10 Шкань  ды таркань 

кандовицяпелькс марто 

сложноподчиненной 

валрисьметне 

1 час Тестт  марто важодема.   

11 Изложения «Каль алкс». 1час    



 

12 Тевтеемань ладонь (образонь) 

кандовиця пелькс марто 

сложноподчиненной 

валрисьметне 

1час «Сятко» журнал марто 

важодема. 

  

Союзтомо сложной валрисьметне (2  част)  

13 Союзтомо сложной 

валрисьмесэ пелькстнэнь 

смустень коряс сюлмавомаст. 

Запятоесь ды точка марто 

запятоесь союзтомо сложной 

валрисьмесэнть. 

1час Сятко» журнал марто 

важодема. 

  

14 Кавто точкат союзтомо 

сложной валрисьмесэнть 

Черькс союзтомо сложной 

валрисьмесэнть 

1 час Сятко» журнал марто 

важодема. 

  

 

                                                     Синтаксисэнь стакалгавтозь валрисьметне (1  час) 

 

15 Сочинения ды подчинения 

марто синтаксисэнь 

теевкстнэ. 

 

1 

«Сятко» журнал марто 

важодема. 

  

Виде ды аволь виде кортамось (1 час)  

16 Виде кортамонть 

чарькодемась. 

1 час Арсемс валрисьметь   

17 Контрольной диктант     

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 

Тонавтнемапельтне: Рузанкин Н.И. Эрзянь кель 9-це классонтень С. Мордовской книжной 

издательствась, 2019 ие 

Эрзянь келень коряс методикань лезкстнэ: 

1.Кемайкина Т.А.  Диктантт ды изложеният 5-11 класстнэнень: Тонавтыцятненень пособия.- Саранск, 

2010 

 

 

Валкстнэ: 

1.Борисов А.Г. Эрзянь келень эпитетэнь нурькине словарь.- Саранск, 1982. 

2.Бузакова Р.Н. Словарь синонимов эрзянского языка.- Саранск, 1982.3/ 

3. Бузакова Р.Н. Тикшень валкс.-Саранск. 1996. 

4. Цыганкин Д.В., Мосин М.В. Этимологиянь валкс.- Саранск, 1998. 

5.Ширманкина Р.С. Фразеологиянь валкс.- Саранск, 1998. 

6.Щемерова В.С. Эрзянско-русский, русско-эрзянский словарь.- Саранск, 1993. 

7.Четвергов Е.В. Сырнень човалят: Стувтозь ды чуросто вастневиця валт.- Саранск, 1995. 

8.Эрзянь келень орфографической словарь.- Саранск, 1978. 

9.Эрзянь-рузонь валкс. Эрзянско- русский словарь.- Москва, 1993. 

 

 
 

INTERNET   марто важодемась 

 

Тонавтнемапельтнеде башка, келенть коряс  информация муеви Internet-энь истямо сайт 

лангсо:  

 

Сайтонть адресэзэ Лувозо 

http://db.inforeg.ru/deposit/Catalog/dealer.asp?tp

=o&dealId=315 

 

 

 

 

 

 

 

http://fulib.ru/books.php?action=viewErzenkel 

 

 

Беспалова,  Г. Ф. Эрзянский язык : электронное 

учебное пособие для русскоязычных студентов / Г. 

Ф. Беспалова. – Саранск : МГУ имени Н.П. Огарева, 

2007. Серия  -  Электронные учебники МГУ им. 

Н.П. Огарева. Вид ресурса  -  Текстовое 

(символьное) электронное издание. Тип носителя  -

  CD-R (1 ед.) 

Вейсэ, башка, тешкс вельде" ("Слитно, раздельно, 

через дефис") [Электронный ресурс] : словарь 

трудностей эрзянского языка. - На эрзянском языке 

(Тип носителя  -  CD-R (728.7  Kb) 

Грачева, Ж. В. Грамматика имени. 

Морфологический разбор в школе и вузе 

[Электронный ресурс] : учебно-методическое 

пособие для вузов / Ж. В. Грачева, Т. В. Ильина. – 

Воронеж : Изд-во ВГУ, 2008. 

http://window.edu.ru/window/library?p_rid=56151&p_

rubr=2.2.73.12.24 Бирюкова, Т. Г. Анализ и синтез 

текста [Электронный ресурс]: учеб. пособие / Т. Г. 

Бирюкова. – Елец : ЕГУ им. И.А. Бунина, 2007. 

 

http://db.inforeg.ru/deposit/Catalog/dealer.asp?tp=o&dealId=315
http://db.inforeg.ru/deposit/Catalog/dealer.asp?tp=o&dealId=315
http://fulib.ru/books.php?action=viewErzenkel
http://fulib.ru/books/erzenkel/tochka.rar
http://fulib.ru/books/erzenkel/tochka.rar
http://fulib.ru/books/erzenkel/tochka.rar
http://window.edu.ru/window/library?p_rid=56151&p_rubr=2.2.73.12.24
http://window.edu.ru/window/library?p_rid=56151&p_rubr=2.2.73.12.24

